
PROXECTO DA ORDENANZA REGULADORA DO MERCADO MUNICIPAL DE
ABASTOS DO CONCELLO DE CEE

EXPEDIENTE N° 2025/G013/000001

TiTULO |

Artigo 1.- Obxecto e ambito de aplicacién

11 Constitle o obxecto da presente Ordenanza, a regulacion da actividade
comercial que se desenvolve no mercado de titularidade municipal do Concello
de Cee asi como a concesion da explotacion dos distintos postos e como
establecer o seu réxime administrativo. Quedan excluidos da Ordenanza, os
mercados ou mercadillo da denominada venda ambulante, en calquera das
suas modalidades, que se rexeran pola sta normativa propia.

1.2 O Mercado Municipal de Cee configirase como un ben de dominio publico
municipal, destinado 6 servizo publico de abastecemento ou venda de
produtos, prioritariamente alimentarios.

O ambito de aplicacion desta Ordenanza refirese exclusivamente 6 Mercado Municipal

de Cee, sendo de caracter obrigatorio para todas as persoas concesionarias.

Artigo 2.- Competencias

2.1 A competencia en materia de abasto publico e no establecemento e autorizacion
de mercado no termo municipal correspondelle 6 Concello de Cee de conformidade co
disposto no artigo 25.2 i) da Lei 7/1985, de 2 de abril, Reguladora das Bases de
Réxime Local, e no artigo 80.2 g da Lei 5/1997, de 22 de xullo, da Administracion
Local de Galicia, asi como na Lei 13/2010 de 17 de decembro, do comercio interior de
Galicia e na Lei 7/1996, 15 de xaneiro de ordenacion do comercio mitdo, modificada
pola Lei 1/2010 de 1 de marzo.

2.2 Organos competentes

2.2.1 E competencia do Pleno de Corporacion:
- A aprobacion, modificacion e derrogacion desta Ordenanza
- A creacién, suspension, supresion ou cambio dos mercados.

2.2.2 E competencia da Alcaldia (sen prexuizo da sta delegacion na Xunta de
Goberno Local ou Concelleiro/a delegado/a):

- A determinacion, adxudicacion inicial e prorrogada dos postos do mercado.

- A imposicion de sancions.

- A autorizacion dos usos a que poden adicarse 0s postos e mesas de venda

- A aprobacion do plano dos postos, periodicamente.

- A direccion, impulsién e inspeccion do servicio de mercados

-A determinacion dos horarios de funcionamento dos mercados e dos dias de
apertura.

2.3.- Corresponderéan & Alcaldia- Presidencia as demais competencias e e atribucions
gue nesta materia lle esteas atribuidas 6 Concello de Cee, agas as que legalmente lle
correspondan 6 Pleno da Corporacion, sen prexuizo das atribucions concretas
realizadas nos paragrafos anteriores e as que se faran posteriormente 6 longo do

presente regulamento. As competencias dos Organos municipais poderan ser
delegadas dentro do marco de lexislacion vixente en cada momento.

Artigo 3.- Finalidades da intervenciéon administrativa ao mercado

3.1 O Mercado Municipal de Cee actuara como punto de difusion dos produtos de
proximidade e da gastronomia, € un centro de venda directa 6 publico, de caracter
permanente.

3.2 Como fins do Mercado estan:

- Asegurar o abastecemento de artigos da primeira necesidade e favorecer a sta
competencia en prezos de competencia e calidade. Tamén forman parte deste Servizo
a venda dos produtos baixo calquera forma de transformacion ou manipulaciéon
autorizada, cumprindo tddalas normativas aplicables e especialmente a normativa de
seguridade alimentaria, realizada nas mesmas instalacions do mercado e fora deste.

- O mantemento das instalacion dos mercados en bo estado construtivo, hixiénico e
sanitario.

- Canalizar as producions agroalimentarias da bisbarra.

- Facilitar formas de venda alternativas baseadas na venda personalizada, a calidade
do produto e o servizo.

- A normalidade dos prezos e a libre competencia entre os subministradores e
vendedores como medio de procurar a economia daqueles.

- Ser un espazo de especializacion que actie como motor da zona comercial que
atraia a implantacion doutras actividades comerciais 0s locais adxacentes.

- Establecer un novo marco de relacion entre o Concello e as persoas titulares de
todolos puntos de venta e concesionarios/as do Mercado Municipal para facilitar a
xestion deste servizo publico en beneficio da poboacion consumidora e da sociedade
en xeral.

TITULO Il. ORGANIZACION E FUNCIONAMENTO.

CAPITULO I.- DIRECCION DO MERCADO

Artigo 4.- Encargado ou responsable da direccién do mercado.

4.1 A Alcaldia-Presidencia nomeara unha persoa encargada ou responsable da
direccion do mercado de abastos.

4.2 Baixo a direccién superior da Alcaldia ou no seu caso, Concelleiro/a delegado/a
terd o seu cargo a xestion administrativa necesaria para o funcionamento do Mercado
e a vixilancia do cumprimento das ordenanzas municipais e de cantas outras
disposicion afecten & actividade que ali se desenvolve ou emanen dos Organos
municipais competentes, asumindo ademais as seguintes funciéns:

- A responsabilidade da xestién da promocion e dinamizaciéon comercial

- A relacién coas persoas concesionarias o coa agrupacion dos concesionarios.

- A actuacion de mellora en xeral da marca e do espazo do Mercado.

- A vixilancia do estrito cumprimento dentro do mercado das disposicions contidas na
presente ordenanza asi como dos acordos municipais ou disposiciéns concretas da
autoridade laboral.

- Informar & Alcaldia ou no seu caso, Concelleiro/a delegado/a de cantas incidencias
ocorran no mercado.

- Atender as queixas e reclamacions de publico e dos/as titulares e vendedores/as dos
postos, resolvéndoas ou transmitindoas en cada caso a quen corresponda.

- Informar ao Concello do funcionamento do mercado e propofier toda clase de
medidas para a sta mellora.

- Coidar da boa orde e a conservacion e limpeza do edificio do mercado e das suas
dependencias dando conta das deficiencias que se observen.

- Vixiar a representacion da autoridade municipal no mercado, coidando as reciprocas
comunicacions deste a aqueles/as, e emitir informe sobre todo o que de relevancia
ocorra no mercado.

CAPITULO IL.-INSPECCION E CONTROL

Artigo 5.- Inspeccion

5.1 A inspeccion sanitaria de abastos e a vixilancia sanitaria dos artigos que se
expendan ou almacenen ao mercado corresponderalle aos Servizos Veterinarios da
Conselleria de Sanidade da Xunta de Galicia. A inspeccién actuara de oficio ou a
instancia de parte. Tamén estaran suxeitos as inspecciéns de servizos de consumo da
Xunta de Galicia.

5.2 Os axentes de inspeccion axustaran a sUa actuaciébn a normativa vixente en
materia sanitaria, de proteccion de dereitos dos/as consumidores, disposicion legais
en materia de regulacion de matadoiros, de extraccions pesqueiras, marisqueo,
acuicultura, e en xeral, de todas aquelas normas que afecten ao abastecemento
publico.

| CAPITULO lll.- NORMAS XERAIS DE FUNCIONAMENTO DO MERCADO

Artigo 6.- Horario de apertura e funcionamento

6.1.- O Mercado permanecera aberto 6 publico diariamente de luns a venres en
horario comprendido entre as 8:30 horas e as 19:00 horas e 0 sabado e domingo en
horario comprendido entres as 8:30 horas e as 15:00 horas, agas o local destinado a
zona gastronémica que permanecera aberto no horario que lle corresponda como
establecemento de restauracion.

En caso de que algun/ha concesionario/a quixera ampliar ou reducir este horario
solicitado, debe ante o Concello e a Alcaldia resolverd por Decreto sobre a
modificacién solicitada.

Tamén por Decreto da Alcaldia poderase modificar o horario de apertura e peche
cando existan razén que asi o xustifiqguen. Os novos horarios sera publicados no BOP
da Corufia e na paxina web municipal ao fin de lograr a sta maxima difusion.

6.2 .- O edificio do mercado permanecerda pechado féra do horario de actividade
maximo establecido, ademais dos festivos (sen prexuizo do indicado no apartado
anterior), sempre que non se aprobara previamente a slUa apertura, agas a zona
gastronémica, que poderd permanecer aberta no horario que lle corresponda como
establecemento de restauracion.

Artigo 7.- Carga e descarga de mercadorias.
7.1 As descargas dos xéneros efectuaranse de 6:30 a 8:00 horas e de 14:30 a 15:00

horas asi como tralo peche da praza entre as 19:00 e as 22:00 horas, e na forma que
determine o Concello, previa audiencia aos comerciantes. S6 se permitira a descarga

de produtos nos lugares sinalados para o efecto. O transporte dos produtos ata os
mercados realizarase nas debidas condiciéns hixiénicas, utilizando para iso o0s
vehiculos e medios de transporte adecuados. Os/as transportistas seran responsables
de calquera deterioracion ou dano ocasionado as instalacibns con motivo do
transporte e descarga de xéneros a eles confiados. En todo caso, as operacions de
carga e descarga non poderan entorpecer e/ou perturbar o transito do publico trala
apertura do mercado.

7.2 .- Non se permite estender as mercadorias fora do perimetro o demarcacion de
cada posto, nin interceptar con elas o paso das ruas, que deberan acharse sempre
expeditas, salvo para as zonas expresamente autorizadas baixo solicitude.

Artigo 8.- Limpeza do mercado

8.1.- A limpeza de zonas comuns dos Mercados Municipais farase polo servizo
municipal de limpeza. A limpeza diaria dos espazos comuns sera realizada todolos
dias en que o mercado estea aberto ao publico, féora do horario de apertura do
mercado.

8.2.- O Concello establecerd no mercado un espazo fisico e un nimero de colectores
suficiente para o depésito de lixo con separadores e desperdicios que se xeren,
distinguindo os diferentes tipos de residuos.

Os desperdicios de peixaria e carniceria esixiran unha recollida por empresa
autorizada que xestionard a persoa titular do posto, seguindo os criterios que
determine o inspector.

8.3.- As persoas titulares dos postos de venta teran que ter perfectamente limpos,
tanto o espazo que ocupan, como a parte de corredor frontal 6 mesmo.

8.4.- Os recipientes de depdsito de residuos teran que baleirarse no espazo habilitado
no mercado para o lixo, as veces gue sexa necesario. Os lugares de venda destinados
a peixe, marisco, carnicerias, froita e verduras e produtos frescos, o0s recipientes teran
gue estar tapados para evitar olores.

Artigo 9.- Seguridade alimentaria

O exercicio da actividade da venta de produtos alimentarios, comerciais ou de
restauracion por parte das persoas titulares dos postos de venta se practicara
conforme a normativa sectorial vixente, & normativa laboral, & de seguridade
alimentaria, & de riscos laborais e 4 de xestion de medio ambiente vixente en cada
momento. O mesmo € de aplicacién para a venda de produtos noa alimentarios, o
almaceén, transporte, manipulacion e venda dos cales non se tera que xerar ningun
prexuizo nin pofier en risco a calidade, salubridade ou imaxe dos artigos alimentarios
frescos, conxelados ou transformados postos a venda dentro do recinto do mercado.

TITULO lll. DOS POSTOS DOS MERCADOS MUNICIPAIS E A SUA CONCESION

CAPITULO I. DOS POSTOS

Artigo 10.- Natureza dos postos

Os postos dos mercados, instalaciéns auxiliares e complementarias e cantos outros
elementos integren ou formen parte do Mercado Municipal son propiedade do
Concello, e pola sua condicién de bens de dominio publico afectos a un servizo
publico, inalienables, inembargables e imprescritibles, non podendo tampouco ser

obxecto de arrendamento, nin cesion de uso sen autorizacién, debendo as persoas
usuarias e titulares de licenza neles ubicados, respectar as instalacion e velar pola stua
conservacion

Artigo 11.-Imaxe e categoria dos postos

O Concello podera establecer os criterios estéticos e o desefio dos postos de venda
dos mercados co fin de manter unha determinada uniformidade e unhas medidas
hixiénico sanitarios convenientes, asi coma as cores da mesma.

Artigo 12.- Categorias dos postos

12.1.- Os postos dos mercados axustaranse a algunha das denominacion das
seguintes categorias:

a) Peixe

b) Carnizaria

c) Froitas e verduras

d) Floreria

e) Panaderia e pasteleria

f) Charcuteria

g) Restauracion

h) Artesania o tenda de souveniers, podendo ter zona de exposicién

i) Produtos conxelados

J) Tenda tipo quiosko

k) Gastronomia, en xeral

[) Posto de comida para levar

m) Productos conxelados

j) Alimentacién en xeral, tenda de conveniencia

n) Postos de promocién de produtos alimenticios, artesanais, campafias de promocion
en calquera tipo de eido (cultural, sanitario, deportivo ...... )

12.1.2.- Ademais dos especificados, o Concello, atendendo & mellor prestacion dun
mellor servizo de mercado de abastos podera autorizar o exercicio nos postos
adxudicados ou por adxudicar, doutras actividades comerciais, podendo destinar algin
espazo a turismo.

12.3.- Nos postos so se poderd comerciar con aquelas mercadorias determinadas nos
postos de adxudicacion.

CAPITULO II.- CONDICIONS DAS PERSOAS CONCESIONARIAS

Artigo 13.- Capacidade xuridica e de obrar

13.1 .- Poderan ser titulares dos postos,, as persoas naturais ou xuridicas de
nacionalidade espafola, doutro pais da Unién Europea ou dun terceiro pais con
permiso de residencia e traballo, sempre que tefian plena capacidade xuridica ou de
obrar e non estean incursas nalgunha das prohibicions de contratar sinaladas na
normativa reguladora de contratacion vixente.

13.2.- As persoas xuridicas s6 poderan ser adxudicatarias de postos de veda se o
comercio ou actividade de servizos estd comprendida dentro dos fins, obxecto ou
ambito de actividade que, a teor dos seus propios estatutos ou regras fundacionais,
lles sexan propios.

13.3.- As persoas titulares, ademais, deberan reunir os requisitos esixidos na presente
ordenanza e agueles outros que segundo a normativa da actividade comercial ou de
servizos fosen de aplicacion.

CAPITULO IIl.- REXIME DE CONCESIONS

Artigo 14.- Explotaciéon dos postos

14.1.- A explotacion os postos dos mercados de abastos constitie un uso privativo de
bens de dominio publico, conforme o disposto no artigo 4 do Regulamento de Bens
das Entidades Locais.

14.2.- A ocupacion en concreto de cada posto esta suxeita a concesiéon administrativa,
gue se outorgara garantindo o respecto aso principios de igualdade, de publicidade e
concorrencia.

14.3.- As concesiéns administrativas comportan que as persoas concesionarias
asuman a xestion e explotacién dos lugares de venta, baixo o seu propio risco, e que
aporten os medios persoais, materiais e técnicos necesarios asi como a realizacion
das obras necesarias para adecuar os locais.

Artigo 15.. Procedemento de outorgamento das concesions.

15.1.- O procedemento de outorgamento dos postos vacantes serd en réxime de
publica concorrencia, por procedemento aberto, no cal toda persoa interesada podera
presentar solicitude en base 0s criterios que figuren no correspondente prego de
clausulas administrativas particulares que rexa a licitacién. Para o caso de quedar
deserta a licitacion no procedemento aberto, a adxudicacion dos postos podera ser
obxecto da adxudicacion directa se no prazo de seis meses dende a licitacién se
presenta unha solicitude do posto que cumpra os minimos da licitacion.

15.2.- Debido as limitacions do nimero de postos existentes no Mercado Municipal de
Cee, ningun vendedor/a por si ou a través do seu conxuxe e fillos, dispora de mais de
un posto dedicados & venda do mesmo artigo.

15.3.- A adxudicacion da concesion dos postos nos mercados de abastos non implica
autorizacion para o exercicio do comercio. Formalizada a concesion, o exercicio da
actividade de venda requirird que se cumpran 0s seguintes requisitos:

a) Estar dado de alta no epigrafe correspondente no imposto de actividades
econémicas no epigrafe e apartado que corresponda coa actividade que se
desenvolve no posto, e ao corrente no pago do imposto ou, en caso de estar exentos,
estar dado de alta no censo de obrigados tributarios e acreditacion da exencion.

b) Estar dado de alta no réxime da Seguridade Social que corresponda, e ao corrente
no pago das cotizaciéns da mesma.

c) As persoas que vaian manipular os alimentos deberan estar en posesion do
certificado correspondente acreditativo da formacién como manipulador de alimentos.
d) Manter vixente unha péliza de seguro de responsabilidade civil, que cubra os danos
gue poidan ocasionarse no propio posto, nos outros postos ou en calquera dos
elementos comdn do mercado, asi como as persoas usuarias, por accions ou omisions
da propia persoa concesionaria o0 das persoas que traballan pola sua conta.

e) Os/as prestadores/as procedentes de terceiros paises deberdn acreditar o
cumprimento das obrigacions establecidas na lexislacion vixente en materia de
autorizacién ou permiso de residencia e traballo por conta propia segundo a normativa
vixente, en caso de non gozar de nacionalidade espafiola.

f) Ter concedidas as autorizacion ou licenzas esixidas pola normativa vixente para o
exercicio da actividade.

g) Ter constituida a fianza a depositar no Concello para responder do cumprimento
das obrigas que se derivan da explotacion dos postos do mercado de abastos, que
serd como minimo equivalente ao 5% do prezo de licitacion que haxa de satisfacerse
polo posto ou postos que se ocupen.

Artigo 16.- Prazo das concesions.

O prazo da concesion dos postos sera dun maximo de 15 anos. O prazo concreto de
duracién da concesién administrativa para cada posto sera o determinado no prego de
clausulas administrativas da licitacion, dentro sempre dese prazo maximo.
Dito prazo contarase a partir do dia seguinte da formalizacion escrita do documento
concesional contados desde a data na que foron concedidas inicialmente.

Artigo 17.- Traspasos e cesions das concesidons administrativas.

17.1.- As concesion son transmisibles “inter vivos” e “mortis causa”, polo tempo que
quede de finalizacion, de acordo co que dispofien os artigos seguintes e previa
autorizacion.
17.2.- O traspaso e cesion destes dereitos supora a subrogacién das persoas
adquirentes en cantos dereitos e obrigas sexan inherentes & concesion administrativa.
A persoa adquirente terd que continuar coa mesma actividade comercial que o seu
antecesor. O adquirente tera dereito ao desfrute do posto polo tempo que resta da
concesion.
17.3.- A transmision da concesién “inter vivos” poderase facer a favor das persoas de
primeiro grado de consaglinidade ou afinidade, asi como aos traballadores dese
mesmo posto ou terceiros, previa autorizacién do Concello, que debera cumprir as
condicions requiridas para ser concesionario ou concesionaria do posto; neste suposto
a transmision podera efectuarse de forma directa, sen prexuizo que tefian que
cumprirse igualmente 0s requisitos previstos para o exercicio da actividade de venta.
A transmision neste caso requirira presentacion de solicitude ao Concello. Nesta
solicitude ten que constar a seguinte documentacion:

- Nome e apelidos do transmitinte e adquirente.

- Xustificacién da relacion de parentesco o relacion laboral, no seu caso.

- Declaracién responsable do adquirente que reune todas as condicibns

necesarias para poder execer a actividade no mercado.
- Declaraciéon responsable de estar ao corrente do pagamento de débedas coa
Axencia Tributaria e autonémica a Seguridade Social e o Concello de Cee.

Unha vez verificada a documentacidbn aportada polos Departamentos

correspondentes do Concello, se procedera a ditar resolucion polo 6rgano

competente.

17.4.- En caso de falecemento da persoa titular, a concesion pasarda a nome do

seu/sua sucesor/a legal. O/a herdeiro/a legal, dentro de prazo de tres meses da

defuncion do causante, tera que solicitar o cambio de titularidade 6 seu favor. A

estes efectos tera que aportar ao Concello a seguinte documentacion:

- Certificacion de defuncion do/a causante

- Certificado das ultimas vontades

- Escritura de aceptacién de herdanza

- Liguidacion do imposto de sucesidns correspondente.

Todo isto, sen prexuizo de que na persoa sucesora concorran 0s requisitos
necesarios para ser titular do posto do mercado municipal.

Se se transmite o posto do mercado en “pro-indiviso” de dlas ou mais persoas,
estas dentro do prazo de tres meses teran que determinar e comunicar 6 Concello
cal delas, sucedera na titularidade dos citados postos de venta. De non facelo no
prazo sinalado, se declarara caducada a concesion.

17.5. Os postos de venta que queden vacantes pasara novamente a posesion do
Concello e sera obxecto de nova adxudicacion mediante licitacion na forma
legalmente establecida.

17.6 Calquera transmision efectuada sen seguir os requirimentos deste artigo se
entenderd como nula e comportara a extincibon da concesién sen dereito a
indemnizacion.

Artigo 18. Extincion das concesién

18.1 As concesion extinguiranse por calquera das causas establecidas na
lexislacion vixente e ademais:

a) Renuncia expresa e escrita da persoa titular presentada no Rexistro Xeral do
Concello

b) Defuncion, xubilacién ou incapacitacion da persoa titular, a excepcion do artigo
17.4.

c) Cesion ou transmision sen contar coa preceptiva autorizacion ou sen cumprir
Cos tramites e requisitos establecidos na presente Ordenanza.

d) Falta de pago de taxas, impostos, cotas o tarifas emitidas, e calquera outro
pagamento de caracter obrigatorio, directamente relacionados co Mercado
Municipal, durante un prazo de doce meses.

e) Baixa da persoa titular a concesion con imposibilidade de cubrir a sla
ausencia, por un prazo igual ou superior ao ano, e sen cubrila.

f) Sancion firme en aplicacibn do réxime sancionador establecido neste
regulamento.

g) Causa de interese publico, antes da terminacion do prazo de adxudicacion.
Neste caso darase audiencia a persoa interesada, e se cabe, se lle
indemnizara polo danos e prexuizos que se ocasionen, de acordo coa
normativa vixente.

h) Mutuo acordo das partes.

18.2 .- A declaracion da extincibn da concesion requirira a incoacién do
correspondente procedemento administrativo no que se dara audiencia a persoa
concesionaria.

18.3.- Declarada a extincion da concesidn, calquera que sexa a causa, a persoa
adxudicataria debera desaloxar o posto no prazo de 30 dias dende que sexa requirido
formalmente. Se no referido prazo non levara a efecto o desaloxo, o Concello podera
acordar o desafiuzamento por via administrativa. Chegado o momento do
desafuizamento, se non se efectuase voluntariamente, sera levado a efecto polo
persoal municipal, sendo de conta do desafiuzado todos os gastos derivados da
execucion.

18.4.- Extinguida a concesién por calquera das causas legalmente previstas, a persoa
concesionaria terd que reintegrar o obxecto da concesion en perfecto estado, sen que

tefia dereito a indemnizacion, excepto no caso de que sexa por supresion do servizo
por parte do Concello.

18.5.- As instalaciéns, obras e melloras realizadas na concesidén reverteran en
beneficio do Concello, quedaran do dominio da persoa concesionaria tédolos bens que
poida retirar sen menoscabar o ben inmoble obxecto da concesion.

18.6.- No caso de renuncia voluntaria da persoa concesionaria, o0 Concello recuperara
a plena dispofiibilidade da concesion, e dende o0 mesmo momento da renuncia
voluntaria, a persoa concesionaria deixara de reportar ingresos de ningunha clase a
favor do Concello con motivo da concesién renunciada; todo iso, sen prexuizo das
débedas que tefia a persoa concesionaria no Concello as cales non se veran
afectadas por dita renuncia.

18.7.- Recuperado o posto polo Concello, este procederd a devolucion das fianzas
prestadas pola persoa concesionaria, ou no seu caso, incautarse da mesma para facer
fronte 6s desperfectos e danos causados pola persoa concesionaria, quen podera en
todo caso proceder 6 seu arranxo pola sta conta e logo solicitar a devolucién da
fianza.

No caso da existencia de desperfectos ou danos, o concello daralle traslado da
valoracién do custo do seu arranxo a persoa interesada para que no prazo de 10 dias
acepte facer ela a reparacion ou pida que a faga o Concello con cargo & fianza. Se
aceptara arranxalos a persoa concesionaria, dispora do prazo de 1 mes desde a
aceptacion para realizar a reparacion. No caso de que o Concello arranxara os
desperfectos ou danos con cargo a fianza e esta non fora suficiente para cubrir o seu
custo, podera proceder pola via executiva contra a persoa debedora pola diferenza.

| TITULO IV. DEREITOS E DEBERES DAS PERSOAS CONCESIONARIAS.

Artigo 19.- Dereitos dos/as concesionarios/as

Os/as concesionarios/as de postos no mercado teran os seguintes dereitos:

1.- Utilizar de forma privativa o espazo fisico que constitie o posto nos termos e
condicions que se establecen na concesion. O Concello non asumiré responsabilidade
por danos, subtraccions ou deterioros de mercadorias, nin a custodia destas.

2.- Utilizar os locais, instalacions, servizos e elementos do mercado destinados ao uso
xeral, nas condiciéns regulamentarias.

3.- Entrar no mercado antes de abrir ao publico para preparar a mercadoria, dando
todo tipo de facilidades para que se realice a inspeccién sanitaria ao efecto que estea
nas mellores condicions.

4.- O abastecemento de mercadorias, nas condiciéns e horarios que fixe o Concello,
facendo uso dos elementos comuns.

5.- Instalar nos respectivos postos 0s elementos necesarios para 0 exercicio da
correspondente actividade mercantil e realizar as obras no posto que supofian unha
mellora, previa autorizacion do Concello.

6.- Contratar persoal asalariado, acreditado mediante certificacion da Seguridade
Social ou TC, que lle axude nas operaciéns parar realizar no posto que supofian unha
mellora, previa autorizacion do Concello.

7.- En xeral, a todos os dereitos derivados da normativa reguladora.

Artigo 20.- Deberes dos/as concesionarios/as:

As persoas concesonarias de postos teran as seguintes obrigas:

1.- Entregar ao/a comprador/a os produtos polo prezo anunciado e o peso integro.

2.- Estar, tanto a persoa concesionaria como as persoas que traballen no posto, de
alta na seguridade social e en posesion da tarxeta de manipular alimentos e demais
documentacion prevista no artigo 15.3 desta Ordenanza xunto co titulo que lle habilite
para a ocupaciéon do posto, do que seréa provisto polo Concello. Ter vixentes, en todo
momento, todas as licenzas e autorizacion administrativas necesarias para o exercicio
da sua actividade.

3.- Comunicar, por escrito, ao Concello, as altas e baixas das persoas que traballen no
posto, debendo facelo no prazo de quince dias a partir do seguinte 6 que se produza.
4.- Colocar o prezo correspondente a cada unha das variedades que tefian expostas
para a venda, fixando sobre a mercadoria unha tarxeta ou cartel no que se consigne o
nome, prezo e procedencia.

5.- Manter o posto aberto ao publico durante o horario de apertura de venda ao
publico, salvo periodos de vacaciéns que deberan ser comunicados con antelacién asi
como por dias de autorizacién expresa do Concello para enfermidade ou outro suceso
de gravidade ou outra causa xustificada. Do mesmo xeito, 0 posto pecharase
diariamente 0 finalizar o calendario antes mencionado.

6.- Manter os postos, asi como outras instalacions, en bo estado, coidando que estean
limpos, libres de residuos cumprindo coa normativa hixiénico- sanitaria vixente en
canto & exposicidn, conservacion, etiqguetado e trazabilidade que tefien a obriga de
cofiecer, depositar o lixo e desperdicios nos lugares indicados para tal fin, deixar o seu
posto e arredores limpos e rematar a xornada de venda e limpar os espazos comuns
nos que se derrame lixo como resultado da sta carga e descarga de mercadorias,
antes do inicio da apertura ao publico.

7.- Realizar pola sua conta e cargo as obras que o Concello estime necesarias para
gue os postos se atopen en todo momento en perfecto estado de conservacion, previa
autorizacion do Concello.

8.- Non colocar paquetes nin caixas de produtos nos corredores nin depositar
mercancias fora do espazo do posto, non expofier as mercadorias para a venda fora
do propio posto asignado, salvo autorizacion municipal para ocupar outros espazos do
mercado, que haberan de quedar perfectamente delimitados de forma que non se
impida nin entorpeza en ningln caso o paso do publico polos corredores.

9.- Usar instrumentos de pexase e medicion axustados aos modelos autorizados.
Procurarase o uso de balanzas autométicas ou electrénicas, colocadas de forma que
0s compradores poidan ler nelas o prezo, peso e importe total dos xéneros que
adquiran.

10.- Observar a maxima pulcritude no seu aseo persoal e utilizar no seu traballo o
vestiario propio de acordo coa uniformidade recollida no anexo a esta ordenanza e en
correcto estado de limpeza.

11.- Satisfacer o canon, taxas e demais exacciéns que correspondan.

12.- Ademais da renda sera de conta da persoa titular dos suministros (servizos da
auga, gas, fluido eléctrico, camara frigorifica e xestion de residuos) conforme ao
disposto nas correspondentes Ordenanzas fiscais municipais. A estes efectos e con
caracter previo ao inicio da actividade, a persoa titular da concesion deberé acreditar
ante o Concello que o saneamento, o contador da auga e o contador de fluido eléctrico
esta ao seu nome, debendo dispofier ademais cada posto de acumulador propio.

13.- Xustificar, cando sexan requiridos, o pago de impostos e execcidns municipais por
razon do exercicio do comercio nos postos ocupados.

14.- Abonar o importe dos danos e perdas que causaren aos bens suxeitos a
concesion, 4s instalacion ou a edificacion do mercado.

15.- Estar en posesion do libro de queixas/reclamacions, asi como do cartel
anunciador de estar en posesion do mesmo, atendendo a normativa de proteccion
xeral das persoas consumidoras e usuarias.

16.- Deberan cumprir a normativa vixente en materia de xestion de residuos e realizar
contratacion externa dun xestor autorizado se procede.

Artigo 21.- Prohibicién dos postos

As persoas concesionarias haberan de respectar as seguintes prohibicions:

1.- Non se admitira ningun uso de publicidade comercial que non sexa o propio nome
de cada posto, quedando prohibido en calquera caso o voceo, o0 uso de altavoces ou
de calquera outro medio sonoro para o ofrecemento de mercadorias ou produtos.

2.- No suposto de que o Concello estableza criterios estéticos e o desefio dos postos
de venda dos mercados de acordo con disposto no artigo 11, sera obrigatorio cumprir
con eles, co fin de manter unha determinada uniformidade e unhas medidas hixiénico
sanitarias convenientes.

3.- Queda prohibido o exercicio da actividade vendedora as persoas afectadas de
enfermidade transmisible en calquera dos seus periodos, ou de enfermidade
infecciosa, debendo comunicar esta circunstancia ao encargado do mercado ou a o
veterinario para a adopcion das medidas que resulten procedentes.

4.- Non se poderan utilizar recipientes ou medios de transporte que ocasionen
deterioro ao pavimento do recinto.

5.- Non se podera incumprir a normativa hixiénico-sanitaria e de consumo vixente.

| TITULO V. REXIME SANCIONADOR. |

| CAPITULO .- INFRACCIONS E SANCIONS |

Artigo 22.- Persoas responsables

22.1.- As persoas concesionarias dos postos seran responsables das infraccions as
disposiciéns desta Ordenanza, que cometan eles mesmos ou outras persoas que
presten servizos nos postos que tefien adxudicados.

22.2.- Cando se detecten infraccions para cuxa sancion sexa competente o Concello,
procederase a instrucibn do correspondente expediente, de conformidade coa
lexislacién sobre procedemento administrativo.

Se se detectasen infraccions para cuxa sancién non fose competente o Concello,
darase conta inmediata das mesmas a autoridade que corresponda, en especial, no
aspecto sanitario.

Artigo 23.- Clasificacions das infraccidons

As infraccions clasificanse en leves, graves e moi graves.

23.1.- Consideraranse infraccions leves:

a) A falta de limpeza dos postos e do entorno dos mesmos.

b) A falta de aseo das persoas gue realicen as tarefas de venda nos postos.

c) A falta de consideracion debida aos compradores.

d) O peche non autorizado do posto sen causa xustificada durante un prazo de cinco
dias.

e) O incumprimento do horario establecido.

f) Non ter exposta ao publico, en lugar visible, a placa ou titulo administrativo
identificativo e os prezos de venda das mercancias.

g) A inobservancia non reiterada das instruciéns da direccion do mercado.

h) Non ter a disposicibn dos consumidores e usuarios as follas de queixas e
reclamacions das persoas consumidoras e usuarias en Galicia, asi como o cartel
informativo respecto diso.

i) Calquera infraccién desta Ordenanza que non estea tipificada como falta grave o moi
grave.

23.2.- Consideraranse infraccions graves:

a) A reincidencia na comision de infraccion leves. Entenderase que existe reincidencia
cando a persoa infractora sexa sancionada por resolucién firme por mais dunha
infraccion leve no prazo dun ano.

b) A desobediencia, clara e ostensible, aos requirimentos da direccion do mercado.

¢) Todo incumprimento das obrigas sanitarias e comerciais previstas na lexislacién
vixente e nesta Ordenanza.

d) As ofensas, de palabras ou de obra, as persoas que se atopen no mercado, ben
sexa publico ou funcionarios ou empregados municipais.

e) Non ter dados de alta na Seguridade Social ao persoal empregado que atende os
postos.

f) Os altercados que produzan escandalo dentro do Mercado ou das suas
inmediacions con resultados de lesion ou danos.

g) Causar neglixentemente danos ao edificio, postos e instalacions.

h) O uso indebido ou sen autorizacion de bens ou servizos xerais

i) A venda de artigos distintos aos autorizados pola licenza para o exercicio de
actividade

j) O peche dos postos por mais de cinco dias e menos de quince, sen a
correspondente autorizacion municipal nin causa que o xustifique.

k) A madificacién da estrutura e instalacion dos postos sen autorizacion municipal, asi
como o cambio de uso ou actividade comercial do posto sen a mesma autorizacion.
23.3. Consideracions infraccions moi graves:

a) A reincidencia na comisién de infraccibns graves. Entenderase que existe
reincidencia cando o infractor sexa sancionado por resolucién firme por mais dunha
infraccién grave no prazo dun ano.

b) A cesion ou traspaso do posto a un terceiro sen a observancia dos requisitos
esixidos sen cumprir coas condiciéns e requisitos estipulados nesta Ordenanza.

c) A resistencia, coaccidbn ou ameaza & autorizacion municipal, funcionarios e
empregados municipais afectos aos Mercados, no desempefio das suas funcions.

d) Causar dolosa e neglixentemente danos ao edificio, postos ou instalacions do
mercado.

e) A atencién dos postos por persoas distintas da persoa titular da licenza, familiar ou
empregado autorizado.

f) O peche, non xustificado e sen previa autorizacién municipal, do posto por mais de
quince dias consecutivos ou mais de trinta dias alternos durante tres meses, salvo
autorizacion municipal expresa.

g) As defraudacions na cantidade e calidade dos xéneros vendidos que deron lugar a
sancién por infraccion grave a disciplina do Mercado.

h) Falta de pagamento de taxa anual por prestacion do servizo do mercado municipal
ou do canon da concesién

Artigo 24,. Clasificacion das sanciéns

24.1.- As sancions que se aplicaran polas infraccions sinaladas na presente
ordenanza, seran as seguintes:

a) Apercibimento & persoa infractora.

b) Multa

c¢) Revogacion da concesion

24.2.- As sanciéns que se aplicaran sera as que seguen:

a) Por faltas leves, apercibimento ou multa de 300 ata 750 euros

b) Por faltas graves, multa de 751 ata 1500 euros.

c) Por faltas moi graves, con revogacion da concesion e multa de 1.501 a 3.000 euros.

24.3.- Para a gradacion ou cualificacion das sancions teranse en consta 0s seguintes
criterios: A natureza dos prexuizos causados, o grao de intencionalidade do infractor
ou reiteracién, a contia do beneficio obtido, a reincidencia, cando non sexa
determinante na infraccion, o nimero de consumidores e usuarios afectados.

24.4.- Cando a concesion sexa revogada a consecuencia de infraccibns moi graves, o
seu/sUa titular non podera obter concesién algunha durante o prazo de dous anos para
0 exercicio da actividade no municipio de Cee.

Artigo 25.- Procedemento sancionador

25.1.- Para a determinacién das infraccibns a imposicion de sanciéns previstas na
presente ordenanza, sera de aplicacion o procedemento sancionador comun previsto
na Lei 39/2015 e os principios de potestade sancionadora previstos na Lei 40/2015.
25.2 .- Correspondelle a Alcaldia a imposicion de multas e demais sancions.

25.3 .- O procedemento sancionador iniciarase como consecuencia de denuncia ou
ben de oficio, & Alcaldia a incoacion do expediente sancionador e a imposicién das
sanciéns previstas na presente Ordenanza.

Artigo 26.- Prescricidns dos infracciéns e sanciéns.

26.1.- As infraccidns previstas nesta Ordenanza prescribirdn, se son leves, aos seis
meses, se son graves, aos dous anos e se son moi graves, aos tres anos.

O prazo de prescricion das infraccions computarase dende o dia da sta comision.
Esta prescricidn interrumpirase dende que o procedemento se dirixa contra o infractor,
volvendo a correr de novo o tempo da prescricion dende aquel remate sen ser
sancionado ou se paralice o procedemento por causa non imputable ¢ infractor.

En todo caso, o érgano instrutor do expediente, cando sexan detectadas infraccions de
indole sanitario, debera dar conta inmediata das mesmas &s autoridades sanitarias
gue correspondan.

26.2.- As sancions impostas por faltas moi graves prescribirdn aos tres anos, as
impostas por faltas graves aos dous anos e as impostas por faltas leves ao ano.

O prazo de prescricion das sancibns comezara a contarse desde o dia seguinte a
aquel en que sexa executable a resolucion pola que se impofia a sancion ou haxa
transcorrido o prazo para recorrela.

| DISPOSICION TRANSITORIA

s

As concesion adxudicadas con anterioridade a entrada en vigor da presente
ordenanza, rexeranse, (agas a transmision “inter vivos”) en canto os seus efectos,

cumprimento e extincion, réxime de transmision, modificacion, duracion e réxime de
prérrogas polo Prego reitor que serviu de base para sta adxudicacion.

| DISPOSICION FINAL |

A presente ordenanza entrard en vigor aos quince dias habiles da sua publicacion
completa no Boletin Oficial da Provincia, unha vez aprobada definitivamente polo
Pleno da Corporacion, tal e como se regula nos artigos 70 e 65.2 da Lei 7/1985, do 2
de abril, reguladora das base do réxime local.

Cee, a Sra Alcaldesa, Margarita Lamela Louzan
Documento asinado dixitalmente a marxe.

